
 
 

 

 

 

 

ᒪᒪᐤ ᐃᐧᒋᑲᐸᐃᐧᑕᑎᐃᐧᐣ 

ᓂᓇᐃᐧᐟ, ᑲᒪᓯᓇᐦᐃᑲᓯᔭᐠ ᓴᐣᑲᓱ (9) ᓂᐡᑕᑦ ᐊᓂᔑᓂᓂᐃᐧ ᑕᓇᐱᐃᐧᓇᐣ; ᐁᕑᐅᓫᐊᐣᐟ, ᑲᐧᐣᐢᑕᐣᐢ ᓫᐁᐠ, ᐊᐸᒪᑐᐠ, ᑭᓄᑲᒥᐠ, 

ᐊᑯᑭᐠ, ᓫᐊᐣᐠ ᓫᐁᐠ #58, ᓀᐡᑲᐣᑕᑲ, ᓂᐱᓇᒥᐠ ᐁᑲᐧ ᐁᐧᐱᑫᐧ, ᐃᒪ ᐁᔑ ᑲᐯᔑᔭᐠ ᐁᑲᐧ ᐁᐅᐧᐣᒋ ᐱᒪᑎᓯᔭᐠ ᐊᐦᑭᐠ, 

ᓂᐱᑲᐠ ᐁᑲᐧ ᐊᐸᒋᑕᑲᓇᐣ ᐃᒪ ᑲᐅᒋᒪᑲᑭᐣ ᐊᐦᑭᐠ ᑲᑭ ᐊᑕᒪᑯᔭᐠ ᒪᓂᑐ.  ᐃᒪ ᐁᐃᐧᐣᒋ ᒪᒪᐤ ᐃᐧᒋᑲᐸᐃᐧᑕᑎᔭᐠ 

ᓂᑎᔑᑭᔐᐧᐃᐧᓂᓇᐣ, ᓂᑎᓇᑎᓯᐃᐧᓂᓇᐣ, ᑲᐃᔑ ᒪᒪᐤ ᐊᓄᑭᔭᐠ ᐁᑲᐧ ᔓᓂᔭᑫᐃᐧ ᐱᒧᒋᑫᐃᐧᓇᐣ ᑲᒪᒪᐤ ᐊᓄᑲᑕᒪᐠ.  

ᐃᐁᐧᓂᐊᐧᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ ᓂᑭᒋᓀᐣᑕᒥᐣ ᐃᐁᐧ ᑲᐃᐧᔑ ᐅᓇᑌᐠ ᒋᑲᓇᐁᐧᐣᑕᒪᐠ ᐊᓂᐣ ᑫᐃᔑ ᐱᒪᑎᓯᔭᐠ 

ᑲᐃᔑ ᑭᑫᐣᑕᒧᐊᐧᐨ ᓂᑕᓂᔑᓂᓂᓇᐣ ᐁᑲᐧ ᑲᔦ ᒪᔭᑦ ᐁᐃᓯᓭᐠ ᐃᒪ ᓂᑕᐦᑭᒥᓇᐣ.  ᐃᐁᐧ ᑲᑭᒋᓀᐣᑕᑲᐧᐠ ᓂᑎᔑ ᒥᓂᑯᓇᐣ 

ᒧᔕᐠ ᐅᑭ ᒪᒥᑐᓀᐣᑕᓇᐊᐧ ᓂᑕᓂᔑᓂᓂᒥᓇᓂᐠ.  ᑲᐃᔑᒥᓂᑯᔭᐠ ᐊᓂᐣ ᑫᐃᔑ ᐱᒪᑎᓯᔭᐠ ᑭᑭᓇᐊᐧᒋᒋᑲᑌ ᐊᓂᔑᓂᓂᐃᐧ 

ᐁᑲᐧ ᓇᐦᑯᒥᑐᐃᐧ ᑎᐱᓇᐁᐧᐃᐧᓱᐃᐧᓇᐣ ᐃᒪ ᑲᐃᔑ ᐊᔓᑕᒪᑫᓇᓂᐊᐧᐠ ᐁᑲᐧ ᑲᐃᔑ ᒪᓯᓇᐦᐃᑲᑌᐠ ᐃᒪ ᐸᑫᐱᐦᐃᑲᐣ 35 

ᐃᐁᐧ ᑭᒋᐅᓇᑯᓂᑫᐃᐧᓂᐠ, 1982 ᑭᒍᓇᑯᓂᑫᐃᐧᐱᐦᐃᑲᓂᐠ.  ᐃᐁᐧᓂᐊᐧᐣ ᓴᐣᑲᓱ (9) ᐊᓂᔑᓂᓂᐃᐧ ᑕᓇᐱᐃᐧᓇᐣ 

ᐁᐅᔑᑲᐸᐃᐧᑕᒪᐠ ᑲᑲᓇᐁᐧᐣᑕᒪᐠ ᑲᑭᔑ ᐅᓇᑕᒪᑯᔭᐠ ᐊᐦᑭ ᒋᔭᐸᒋᑐᔭᐠ ᓂᓇᐃᐧᐟ ᐁᑎᐯᐣᑕᒪᐠ, ᐁᑲᐧ ᐊᔓᑕᒪᑫᐃᐧᓇᐣ ᐃᒪ 

ᒋᔑᐊᓄᑭᒋᑲᓂᐊᐧᐠ ᑲᐃᔑ ᐊᐧᐃᐧᑕᐦᑭᒥᔭᐠ ᑲᐃᐧᐣ ᑕᑭᔑ ᐸᑭᓇᒪᑫᓯᐊᐧᐠ ᑭᒍᑭᒪᐃᐧᓂᐠ ᓇᐣᑕ ᐃᐁᐧᓂᐊᐧᐣ ᐸᐦᑲᐣ 

ᐱᒧᒋᑫᐃᐧᓂᓂᐊᐧᐠ.  ᓂᒪᒪᐤ ᐃᐧᒋᑲᐸᐃᐧᑕᑎᒥᐣ ᐯᔑᑲᐧᐣ ᐁᔑ ᑲᓇᐊᐧᐸᐣᑕᒪᐠ ᑲᐃᔑ ᐱᒪᒋᐦᐃᑎᓱᔭᐠ, ᑲᐃᔑ ᓂᑲᓂᑕᒪᑎᓱ 

ᐊᓂᔑᓂᓂᐃᐧᔭᐠ ᐃᒪ ᐅᐣᒋ ᑭᑌᐣᑕᑲᐧᐠ, ᒋᐊᓂᒥᓄ ᒪᒐᒪᑲᐠ ᓂᑎᓇᑎᓯᐃᐧᓂᓇᐣ, ᑲᐅᐣᒋ ᐱᒪᑎᓯᔭᐠ ᑲᑭ ᐊᔓᑕᒪᑯᔭᐠ 

ᓂᑕᐦᑭᒥᓇᐣ ᑲᑭᑫ ᑫᐱᒪᑎᓯᔭᐠ. 

 

ᐊᐣᑎᐱᑯ ᑫᑐᑕᒪᐠ ᓂᑲᑐᑕᒥᐣ ᑲᐧᔭᐠ ᒋᑲᓇᐁᐧᐣᑕᒪᐠ ᓂᑕᐦᑭᒥᓇᐣ, ᓂᓂᐱᒥᓇᐣ ᐁᑲᐧ ᓂᑕᐸᒋᑕᑲᓂᓇᐣ ᐊᐦᑭᐠ ᑲᐅᐣᒋᒪᑲᑭᐣ 

ᓂᑲᐣ ᑫᓂᔭᐸᒋᑐᐊᐧᐨ ᓂᑕᓂᔑᓂᓂᒥᓇᓂᐠ.  ᓂᐃᐧᒋᓀᐣᑕᒥᐣ ᒋᑭ ᐃᐧᒋᑲᐸᐃᐧᑕᑎᔭᐠ ᑫᒋᓇᐨ ᒋᑲᓇᐁᐧᐣᑕᑲᐧᐠ 

ᑭᐱᒪᑎᓯᐃᐧᓂᓇᐣ.  ᐁᑲᐧ, ᓂᐸᑯᓭᐣᑕᒥᐣ ᒋᓂᓯᑕᐃᐧᓂᑲᑌᑭᐣ ᓂᑕᓂᔑᓇᐯᐃᐧ ᒪᓂᑐ ᒥᓂᑯᐃᐧᓂᓇᐣ ᐁᑲᐧ ᓇᑯᒥᑐᐃᐧ 

ᑎᐱᓇᐁᐧᐃᐧᓱᐃᐧᓇᐣ ᐃᒪ ᐊᐦᑭᐠ, ᓂᐱᑲᐠ ᐁᑲᐧ ᐊᐦᑭᐃᐧ ᐊᐸᒋᑕᑲᓇᐣ ᒋᒪᓯᓇᐦᐊᒪᑯᔭᐠ ᒥᓂᑯᐠ ᐃᐁᐧᓂᐊᐧᐣ 

ᐱᐊᐧᐱᑫᐃᐧᒪᒋᒋᑫᐃᐧᓇᐣ ᑫᒪᒋᓭᑭᐣ.  ᑭᐡᐱᐣ ᐁᑲ ᐃᐧᐣᑕᒪᑫᔭᐣ, ᐅᓇᑐᔭᐣ ᒪᒪᐤ ᑕᔑᐣᒋᑫᐃᐧᐣ, ᐁᑲᐧ ᐸᑭᑎᓇᒪᑯᔭᐣ 

ᐊᓂᔑᓂᓂᐊᐧᐠ ᒋᒪᑕᓄᑭᔭᐣ ᓇᐣᑕ ᓇᑲᒋᒋᑫᔭᐣ ᑭᐱᑯᓇᒧᐊᐧᐣ ᐅᑐᓇᑯᓂᑫᐃᐧᐣ ᐊᓂᔑᓂᓂ, ᓇᐦᑯᒥᑐᐃᐧ ᑎᐱᓇᐁᐧᓯᐃᐧᓇᐣ 

ᐁᑲᐧ ᐃᓇᑎᓯᐃᐧ ᑲᓇᐊᐧᒋᒋᑫᐃᐧᓇᐣ ᑲᑭᒥᓂᑯᔭᐠ ᑲᐊᓂᔑᓂᓂᐃᐧᔭᐠ. 

 

ᐃᒪ ᑲᑭ ᑭᔑᑲᐠ ᐁᐧᐱᑫᐧ ᒪᑕᐊᐧ ᐅᑭᒪᑲᓇᐠ ᑲᑭ ᒪᒪᐊᐧᐱᐊᐧᐨ ᑲᑭ ᑭᔑᐸᑲᐃᐧᑭᓯᓱᐊᐧᐠ 13, 2011.      

 

ᐅᑭᒪᑲᐣ ᓯᓫᐃᔭ ᐃᒐᑦ   ᐅᑭᒪᑲᐣ ᓴᓂ ᑲᓂᔭᐣ 

ᑭᓄᑲᒥᐠ ᐊᓂᔑᓂᓂᐃᐧ ᑕᓇᐱᐃᐧᐣ  ᐁᕑᐅᓫᐊᐣᐟ ᐊᓂᔑᓂᓂᐃᐧ ᑕᓇᐱᐃᐧᐣ 

ᐅᑭᒪᑲᐣ ᐃᓫᐊᐃᒐ ᒧᓂᔭᐣ   ᐅᑭᒪᑲᐣ ᐱᑕᐣ ᒧᓂᔭᐢ 

ᐊᑯᑭᐠ ᐊᓂᔑᓂᓂᐃᐧ ᑕᓇᐱᐃᐧᐣ  ᓀᐢᑲᐣᑕᑲ ᐊᓂᔑᓂᓂᐃᐧ ᑕᓇᐱᐃᐧᐣ 

ᐅᑭᒪᑲᐣ ᕑᐊᒋᕑ ᐅᐡᑭᓂᑭᐡ   ᐅᑭᒪᑲᐣ ᐦᐁᕑᐃ ᐸᐦᐸ 

ᓂᐱᓇᒥᐠ ᐊᓂᔑᓂᓂᐃᐧ ᑕᓇᐱᐃᐧᐣ  ᐊᐸᒪᑐᐠ ᐊᓂᔑᓂᓂᐃᐧ ᑕᓇᐱᐃᐧᐣ 

 

ᐅᑭᒪᑲᐣ ᑲᓀᓂᔭᐢ ᐊᐧᐸᐢ   ᐅᑭᒪᑲᐣ ᕑᐊᒋᕑ ᐁᐧᓯᓫᐃ 

ᐁᐧᐱᑫᐧ ᐊᓂᔑᓂᓂᐃᐧ ᑕᓇᐱᐃᐧᐣ  ᑲᐧᐣᐢᑕᐣᐢ ᓫᐁᐠ ᐊᓂᔑᓂᓂᐃᐧ ᑕᓇᐱᐃᐧᐣ 

 

   ᐅᑭᒪᑲᐣ ᐱᕑᐊᓂᑲ ᐊᐧᐳᐢ 

   ᓫᐊᐣᐠ ᓫᐁᐠ ᐊᓂᔑᓂᓂᐃᐧ ᑕᓇᐱᐃᐧᐣ 


